
Hierdie uitgawe van Tydskrif vir Nederlands en Afrikaans is 'n sonderlinge een. In
die eerste plek handel dit oor 'n spesiale kongres oor Afrikaans in die Noord-Kaap
wat in November 2017 in Kimberley by die Sol Plaatje Universiteit aangebied is.
Dié geleentheid het ook die loopbaan herdenk van prof. Frank Hendricks wat as
dosent aan die Universiteit van Wes-Kaapland (UWK) belangrike taalkundige
navorsing oor die vari€teite van Afrikaans, soos Oranjerivierafrikaans, gedoen het
en in 2017 op die ouderdom van 65 afgetree het. Verder merk hierdie uitgawe die
vyt-en-twintigste bestaansjaar van TN&A.

Prof. Hendricks was die hoofspreker by die geleentheid en sy referaat oor
die transformasie van Standaardafrikaans om gemarginaliseerde dialekte soos
Oranjerivierafrikaans op te neem, is die eerste bydrae vervat in hierdie nommer
van TN&A. Die meeste van prof. Hendricks se kollegas aan Departement
Afrikaans/Nederlands (UWK) het ook bydraes gelewer tot die kongres en
uiteindelik hierdie publikasie. Gegewe die feit dat TN&A ’'n lang verbintenis
het met dié betrokke departement - proff. Wium van Zyl en Steward van Wyk
was onder meer vorige redakteurs - is dit veral besonder dat hierdie vyf-en-
twintigste uitgawe vernaamlik bestaan uit artikels deur departementslede. Twee
letterkundige bydraes van Steward van Wyk en Marni Bonthuys is ingesluit. Hulle
skryf onderskeidelik oor die ontginning van aktuele sake in regionale tekste waarin
die Noord-Kaap sentraal staan (spesifick die tekste van Anzil Kulsen en Karin
Brynard); asook die voorstelling van die Noordwesterse ruimte in die digbundels
van drie boorlinge (Donald Riekert, George Weideman en Melt Myburgh) van
hierdie gebied. Ook Anastasia de Vries uit hierdie departement lewer 'n bydrae
oor Afrikaans in die Noord-Kaap — in haar geval vanuit ’n taalhistoriese hoek oor
die gebruik van Afrikaans in Noord-Kaapse Katolicke kerke. Uit Gent, Belgié
kom ’n laaste bydrae — Jacques van Keymeulen skryf; soortgelyk as Hendricks,
oor die variasietaalkunde. In Van Keymeulen se geval fokus hy op die variéteite
van Afrikaans (soos Namakwalands) en 1€ spesifick verbande met Vlaams.

